
Aðdragandi og ferðahópur. 

 

Unglingastarf Neskirkju tók þá ákvörðun haustið 2007 að stefna með eldri 

hópinn, unglinga sem öll eru komin í framhaldsskóla, til Prag á Evrópumót 

KFUM. Með mótinu fékk starfið veglegt markmið til að stefna að og efldi það 

mjög hópinn síðastliðinn vetur. Eitt af markmiðum vetrarins var að tengja 

ungmennin betur við helgihald safnaðarins en ferðahópurinn myndaði 

reglulega messuhóp og seldi súpur og 

kökur til styrktar ferðinni í messukaffinu. 

Fyrir æskulýðsdaginn, 02. mars 

síðastliðinn bökuðu ungmennin lengstu 

súkkulaðiköku Vesturbæjar og söfnuðu 

áheitum. Afraksturinn var tæplega 7 metra 

löng kaka sem messugestum var boðið 

upp á í messukaffi. Baksturinn fór fram í 

kirkjunni og vöktu krakkarnir heila nótt við baksturinn. Framtakið vakti 

töluverða athygli og var fjallað um það í stóru dagblöðunum þremur, auk 

Vesturbæjarblaðsins. Björnsbakarí gaf unglingastarfinu allt hráefni sem til 

þurfti og kunnum við þeim miklar þakkir fyrir. Sóknarnefnd Neskirkju hefur 

einnig stutt rausnarlega við bakið á Pragförunum en hún hefur lagt til allt 

hráefni í súpugerð á sunnudögum auk þess að greiða laun fyrir ýmsa vinnu 

sem ungmennin hafa fengið að inna af hendi fyrir söfnuðinn.  Auk þess styrkti 

Reykjarvíkurprófastsdæmi Vestra hópinn veglega. 

 

Unglingastarfið sóttu í vetur um 12-15 ungmenni á framhaldsskólaaldri og af 

þeim fóru 9 í ferðina auk leiðtoga sem var Sigurvin Jónsson umsjónarmaður 

unglingastarfs Neskirkju. Þetta voru þau Andrea Ösp Andradóttir (17 ára), 

Diljá Rut Guðmundudóttir (17 ára), Guðjón Andri Reynisson (18 ára), 

Guðmundur Hermann Óskarsson (17 ára), Guðrún Johnson (17 ára), Gunnar 

Óli Markússon (17 ára), Ísak Toma (17 ára), Óli Björn Vilhjálmsdóttir (16 ára) 

og Sigurborg Rakel Vilhjálmsdóttir (15 ára). 

Evrópumót KFUM. 

Evrópusamband KFUM stóð fyrir Evrópumótinu í Prag en það var haldið í 

fyrsta sinn fyrir fimm árum síðan og fór nokkur hópur frá Íslandi á það mót. 

Mótið, sem stóð frá sunnudegi til föstudags, var haldið í aflokuðum 

almenningsgarði miðsvæðis í Prag og var öll aðstaða þar til fyrirmyndar. Frá 

Íslandi sóttu um 120 þátttakendur mótið frá ýmsum hópum, m.a. frá 

æskulýðsstarfi Digraneskirkju, KFUM á Akureyri, Akranesi, Sandgerði og 

Vestmannaeyjum auk hópa úr Kristilegum Skólasamtökum (KSS) og 

Kristilegu Stúdentafélagi (KSF). Íslendingarnir bjuggu allir í sömu byggingu á 

stúdentagörðum í Prag ásamt norðurlandabúum og Bretum en stærstur var 

hópur norðmanna sem taldi um 1.300 manns. 

 

Látlaus dagskrá var í gangi frá því að garðurinn opnaði kl 10 á morgnanna og 

þar til honum lokaði laust fyrir miðnætti. Á daginn voru atriði frá hinum ýmsu 

listahópum innan KFUM á fjórum sviðum 

í garðinum og fjölbreytt námskeið við 

allra hæfi. Neskirkjuhópurinn tók m.a. 

þátt í umræðuhóp um afleiðingar 

helfararinnar á Evrópu, kynningu á starfi 

KFUM með ungu fólki í Suður-Afríku 

sem misst hefur foreldra sína úr alnæmi 

og námskeiði um fjörugar leiðir til 

líkamsræktar og sjálfstyrkingar. Á 

kvöldin voru haldnar stórar útisamverur, 

tónleikar, diskótek og helgihald. Íslenski hópurinn stýrði eitt kvöldið helgistund 

þar sem unnið var með stefin eldur og ís og var hún mjög vel sótt. Á 

lokakvöldinu var síðan leikhópur KSS með dansatriði á stóra sviðinu sem vakti 

mikla athygli mótsgesta.  

 

Ferðasaga – ferðin út.  

Það var spenntur hópur ungmenna sem hittist í Neskirkju á laugardagskvöldi 

um verslunarmannahelgi, og átti hópurinn þá fyrir höndum tæplega 

sólarhrings ferðalag. Við deildum okkur niður á bíla og keyrðum út í Leifsstöð 

þar sem við hittum ferðafélaga okkar en um 120 Íslendingar sóttu mótið og 

meirihluti þeirra í samfylgd með okkur. Eftir tékk-inn og sveittar samlokur í 

Leifsstöð fórum við í loftið kl. 01,  flugum í 3 tíma og lentum í Kaupmannahöfn 

kl 06 að staðartíma. Spennan í hópnum var slík að fæstir festu svefn þessa 

nótt. Tengiflug okkar til Prag 

var áætlað í loftið kl 13.30 

þannig að við komum okkur vel 

fyrir í táningabiðsalnum á 

Kastrup og náðum að skoða 

rækilega allar vörur sem seldar 

eru á flugvellinum á þessum 7 

½ tíma sem við höfðum aflögu. 

Hópurinn frá Digraneskirkju 

hafði bókað far til Prag frá 

Kastrup með töluvert minni flugvél en við og átti hún að fara tveimur tímum á 

undan okkur í loftið. Flugvél sú komst því miður aldrei í loftið vegna bilunar en 

þar sem pláss var um borð í okkar vél fengu þau far með okkur.  

 

Við lentum í Prag rétt fyrir þrjú að staðartíma og okkar beið móttökunefnd á 

flugvellinum sem lóðsaði 

okkur inn í rútur og upp á 

gististaðinn. Þegar á 

hostelið var komið biðu 

okkar vandræði með 

innritun og tók um 2 tíma 

að greiða úr misskilningi 

sem hafði átt sér stað á 

milli íslenska hópsins og 

gistiheimilisins. Það var 

því þreyttur en furðu vel 

stemmdur hópur sem gat loks komið sér fyrir á herbergjum sínum þetta fyrsta 

kvöld í Prag. Eftir að hafa gengið frá dótinu okkar á herbergin tókum við 

sporvagninn á mótssvæðið og leituðum að veitingastað rétt hjá garðinum áður 

en að við gengum inn enda orðin glorhungruð eftir langt og erfitt ferðalag. 

Eftir nokkra leit duttum við inn á reykfylltan 

kínverskan veitingastað og pöntuðum eftir 

myndum. Halle Marie Smith, eða Halla, slóst 

í för með okkur á veitingastaðinn en 

Neskirkja greiddi fyrir hana mótsgjaldið gegn 

því að hún væri hópnum innan handar á 

mótinu. Hún reyndist hópnum sérlega vel á 

kvöldin en hún tók yfirleitt þátt í dagskrá 

mótsins þar til henni lauk, sem kom sér vel 

þegar hluti hópsins vildi fara fyrr heim á 

hótel. Eftir sveitta kínverska máltíð röltum 

við niður í Vystaviste almenningsgarðinn þar 

sem mótið var í fullum gangi. Við tókum þar þátt í kvöldskemmtun á stóra 

sviðinu og fórum síðan heim á hostel að hvíla okkur eftir langan dag.  

 

Þó varla megi segja frá því náði hluti hópsins að villast á leiðinni heim. Þau 

Andrea og Guðjón voru samferða Sigurvini upp á Hostel en Halla fylgdi 

afgangnum af hópnum þangað. Sigurvin varð eitthvað áttavilltur þetta fyrsta 

kvöld með þeim afleiðingum að við enduðum á endastöð sporvagnsins en 

bílstjórinn sem enga ensku talaði benti okkur út úr vagninum og gerði sig ekki 

líklegan til að hleypa okkur aftur um borð. Sem betur fór höfðu fleiri gert sömu 

mistök og með aðstoð frá tveimur konum af mótinu sem sjálfar höfðu villst 

komumst við á rétta braut með leigubíl. Sérlega neyðarleg svaðilför ;) 

 

Annar dagurinn í Prag (Mánudagur).  

Það var ekki sofið út þennan fyrsta 

morgun þrátt fyrir mikla ferðaþreytu og 

meginhluti hópsins skilaði sér í 

morgunmat sem lauk 9.30 eða 7.30 að 

íslenskum tíma eins og ungmennin 

reiknuðu út sér til skelfingar. Síðan var 

haldið á mótssvæðið og það skoðað í 

dagsbirtu. Það má með sanni segja að 

allir gátu fundið eitthvað 

við sitt hæfi því að í 

hverju horni voru 

spennandi hlutir í gangi 

á svæðinu. Þegar kom 

að hádegismat rigndi 

þvílíkt á okkur að það 

var eins og hellt úr fötu 

en ekkert okkar í 

íslenska hópnum hafði 

tekið með regnhlíf eða 

hlífðarföt á svæðið. Við urðum því öll hundvot á því að standa í matarröðinni 

en það kom ekki að sök því þessi eini skúr entist í ca. 20 mínútur og sólin 

þerraði okkur fljótlega. Eftir matinn 

byrjaði hópurinn á leik á svæðinu 

fyrir framan íslenska tjaldið og 

vakti mikla athygli fyrir. Leikurinn 

sem er mjög einfaldur gengur út 

að láta ninja hróp ganga á milli 

þátttakenda og þau sem slógust í 

hópinn voru skotfljót að læra hann. 

Íslenska tjaldið varð einskonar miðstöð fyrir hópinn en þar var kynning á 

starfsemi KFUM og K á Íslandi, auk 

upplýsinga um land og þjóð. 

 

Fyrir kvöldmat kíktum við aðeins út 

fyrir mótssvæðið og skoðuðum litla 

verslunargötu þar sem við gátum 

verslað túristabækur, sólarvörn og 

ýmsar nauðsynjar. Þá skoðuðum 

við fallega kaþólska kirkju sem stóð 

rétt fyrir utan garðinn. Hluti af 

hópnum hafði síðan áhuga á að skoða tívolígarð sem er við hliðina á 

mótssvæðinu og fengu þau sem vildu að skreppa þangað eftir kvöldmat.  

Dagur 3 (Þriðjudagur).  

Á þriðjudeginum einsettum við okkur að taka virkan þátt í mótinu allan daginn 

þar sem við leyfðum okkur að skrópa örlítið deginum áður. Sigurvin sótti 

ásamt Gyðu framkvæmdarstjóra KFUM & K fróðlega kynningu á YMCA í 

Virginia Tech háskólanum í BNA á meðan að krakkarnir léku sér í íþróttum á 

mótssvæðinu. Eftir kaffi sóttum við síðan öll saman verkstæði sem bar 

yfirskriftina ,,Strong Bodies, Strong Minds” en það kenndi 

líkamsræktarfrömuður á fimmtugsaldri frá Bandaríkjunum. Krakkarnir hlógu 

mikið að þessari konu sem gat sveigt sig og beygt, þrátt fyrir að vera á miðjum 

aldri, og keyrði okkur bókstaflega út með þeim 

æfingunum sem hún kenndi okkur. Boðskapur 

hennar var á allan hátt uppbyggjandi, heilbrigð 

sál í hraustum líkama. Um kvöldið naut 

hópurinn þess að vera á mótinu með þeim 

nýju vinum og kunningjum sem við eignuðumst á mótinu.  

 

Dagur 4 (Miðvikudagur).  

Á miðvikudeginum var hópurinn orðinn öllum hnútum kunnur á mótinu og við 

nutum okkar mjög vel þann dag. Eftir hádegismat hélt íslenski hópurinn 

samverustund þar sem farið var yfir helstu atriði sem þurfti að ræða og hitað 

upp fyrir íslendingamessuna sem halda átti það kvöld. Síðan héldum við frá 

Neskirkju í mjög áhugavert verkstæði um helförina og áhrif hennar á Evrópu. 

Sú sem stýrði stundinni starfar sjálf á safni í Þýskalandi þar sem voru reknar 

útrýmingarbúðir á tímum Nasista og var hennar framsögn mjög hrífandi. 

Þátttakendur voru látnir velja 

sér einhvern mun eða mynd 

sem hún hafði tekið með af 

safninu og áttum við að 

segja frá því hvað vakti 

athygli okkar á því sem við 

völdum og hvaða hug við 

berum sjálf til helfararinnar. 

Neskirkjukrakkarnir voru til sóma á þessu 

verkstæði og tóku virkan þátt í umræðunum 

sem sköpuðust.  

 

Um kvöldið var haldið lofgjörðarkvöld og voru helgistundir í gangi á sex 

stöðum í garðinum í einu. Krökkunum var öllum gert að sækja íslensku 

messuna en hún var í umsjón KSS og MeMe en Þorgeir Arason guðfræðingur 

sá um hugleiðingu á stundinni. Þema guðsþjónustunnar var eldur og ís og var 

það skemmtilega útfært 

þannig að allir fengu m.a. 

ísmola og kórinn var klæddur 

í bolum sem á voru logar. 

Sjálfur sótti ég guðsþjónustu 

þar unnið var með lög og 

texta hljómsveitarinnar U2 en 

hún var í umsjón hóps frá 

Danmörku.  

Borgarferð og hátíð í Prag (Fimmtudagur). 

Á fimmtudeginum vaknaði hópurinn snemma (kl 

8) og hélt af stað í gönguferð um Prag ásamt 

hópnum frá Vestmannaeyjum. Við gengum í 

gegnum skrúðgarða sem eru við hlið hostelsins 

og klifum útsýnisturn sem er tæpir 80 metrar á 

hæð. Þá tókum við lest niður hæðina þar sem 

útsýnisturninn stendur og röltum upp að 

kastalanum í Prag. Á leiðinni fengum við 

nasasjón af þeim fjölmörgu fallegu byggingum 

sem standa í Prag en borgin hefur að mestu 

sloppið við sprengjuárásir og því standa fjölmargar glæsilegar byggingar frá 

miðöldum í gamla bænum. Hápunkturinn var síðan skoðunarferð um St. Vitus 

Dómkirkjuna í Prag en hún er stærsta og þekktasta kirkja borgarinnar og 

hvíldarstaður þeirra konunga sem ríkt hafa yfir 

löndum Tékklands frá Prag. Nokkur biðröð var 

inn í kirkjuna og var kurr í hópnum sem vildi 

ólmur komast í verslunarmiðstöðvarnar. Eftir að 

inn var komið varð engin fyrir vonbrigðum en 

það er ógleymanleg reynsla að hafa heimsótt 

þessa miklu Dómkirkju sem er svo ólík íslensku 

kirkjunum.  

 

Eftir hádegismat var síðan haldið í verslunarferð inn í miðborgina og tekið á 

því í búðum þar til kvöldhátíðin hófst en hún var haldin á sviði inni í borginni. 

Við hittum MeMe hópinn í verslunarmiðstöðinni og tókum með honum 

neðanjarðarlest í átt að sviðinu þar sem við 

hittum allan íslenska hópinn. Eftir 

skemmtidagskrá á sviðinu fórum við saman 

út að borða á veitingastað. Þau sem það 

vildu fóru síðan aftur á mótssvæðið í 

Vystaviste en mörg snéru aftur á hostel 

þreytt eftir langan dag.  

Síðasti mótsdagur (Föstudagur). 

Á föstudeginum var öllum gefið færi á að sofa út en sjálfur ætlaði ég að vakna 

snemma og sinna innkaupum sem ég náði ekki að klára daginn áður. Það 

kom á daginn að fleiri voru enn ekki 

saddir af búðum og því fórum við 

nær öll  í verslunarmiðstöð á 

föstudagsmorgninum. Eftir 

hádegismat fórum við á mótssvæðið 

þar sem mikið var um dýrðir síðasta 

daginn. Seinni partinn sóttum við 

verkstæði með Y-care hóp frá 

London en Y-care eru systursamtök YMCA sem einblína á að styðja ungt fólk 

til hjálparstarfs í ýmsum löndum. Fólkið frá Y-care sagði okkur m.a. frá starfi 

YMCA í Suður-Afríku með ungu fólki sem ber ábyrgð á uppeldi systkina sinna 

vegna þess að foreldrar þeirra hafa látist úr alnæmi. Tekið var dæmi af ungri 

stúlku sem að leiðtogarnir frá London höfðu verið að aðstoða en hún ber 

ábyrgð á fimm systkinum 

sínum í Jóhannesarborg en 

móðir hennar lést þegar hún 

var 14 ára og eldri bróðir lét sig 

hverfa. Þegar verkstæðinu 

lauk kvöddum við Guðjón við 

hliðið en hann tók lest til 

Amsterdam þá um kvöldið til 

að hitta kærustu sína.  

 

Á lokakvöldinu var mikið um dýrðir og það kvöld steig á svið leikhópur KSF 

með atriði sem bar sömu yfirskrift og Íslendingamessan Fire and Ice. 

Krakkarnir stóðu sig ótrúlega vel en atriði þeirra var blanda af sirkuskúnstum, 

svo sem að spúa eldi og raða sér upp í stellingar mörg saman, dansi og 

leikrænni tjáningu. Íslenski hópurinn var með tvo fána í fullri stærð sem veifað 

var allan tímann á lokakvöldinu og það var mikið fagnað yfir leikhópnum 

íslenska.  



 11 

Heimferð (Laugardagur) 

Heimferðin reyndist töluverð 

auðveldari en ferðin út og var 

biðin mun styttri eftir tengifluginu 

á Kastrup. Við lögðum af stað út 

á flugvöll um 10 leitið og flugum 

til Danmerkur með hádegisvél á 

vegum Færeyska flugfélagsins 

og kvöldvél Icelandair til Íslands. 

Það var þreyttur en glaður hópur 

sem hitti foreldra sína og ástvini 

í Leifsstöð á Laugardagskvöldinu. 

 

Ferð hópsins var í alla staði vel 

heppnuð og krakkarnir í 

unglingastarfinu koma til baka full af 

eldmóði og nýjum hugmyndum sem 

geta nýst í Neskirkju. Lærdómsríkast 

var að sjá hversu mikið hjálparstarf 

kristin æskulýðsfélög eru að vinna, 

bæði í eigin samfélögum og í löndum 

þar sem neyð ríkir. Það er von okkar í 

Neskirkju að unglingastarfið finni köllun til að þjónustu náungann á sama hátt 

og við höfum séð að KFUM félög um allan heim eru að gera. 

 

Til að vinna úr ferðinni hef ég lagt fyrir hópinn fimm spurningar sem þau hafa 

tekið að sér að svara.  

1. Eftirminnilegasta augnablik ferðarinnar. 

  2. Hvað kom þér mest á óvart við ferðina ? 

3. Hvað var lærdómsríkast á mótinu ? 

4. Hvað af mótinu vildi ég sjá í kirkjustarfinu mín u ? 

5. Hvað var erfiðast við ferðina ?  

Svör þeirra sem skilað hafa inn eru eftirfarandi: 

Andrea Ösp Andradóttir (17 ára) 

1. Dansað í  Rigningunni. Við NeDóingarnir 

fórum og sungum og dönsuðum fyrir 

upptökumyndavélar.  Þar var meðal annars 

sungið, Húsið og ég með Sssól og 

eurovision lagið Nína.  

Það er líka ógleymanlegt þegar við vorum að 

labba í rósagarði, þar sem við sáum hátt tré 

en toppurinn var byrjaður að slota, þá heyrist 

í Ísaki  ,,nei sjáið tréð er þunglynt” 

2. Það kom mér mest á óvart hvað allir voru 

góðir við mann á mótinu sjálfu.  Ég fann að 

ég var velkomin hvar sem er og það var 

mjög auðvelt að kynnast fólki, því það voru 

allir svo opnir.  Ég bjóst við því að við NeDó 

hópurinn mundum vera saman sem hópur allan tíman.  En það var svo aldeilis 

ekki þannig.  Við vorum dreifð um allt svæðið.  Auðvitað vorum við öll mikið 

saman, enda held ég að þessi ferð hafi gert hópinn enn nánari en hann var í 

vor. 

3. Það er pottþétt umræðu hópurinn sem við fórum í.  Hann sagði  mér frá 

hlutum sem ég hafði ekki heyrt áður um seinni heimstyrjöldina.  Líka hvað það 

er öflugt að fara í umræðuhópa, það er svo skemmtilegt að fá að vita hvað 

fólki finnst í raun og veru um málið sem er verið að ræða.  

4. Hvað af mótinu vildi ég sjá í kirkjustarfinu mínu? Ég mundi vilja sjá meira af 

fræðslu, eða umræðu hópa.  Eins og við hópurinn fórum saman að tala um 

Seinni Heimstyrjöldina.  Og þar gat maður talað um hvað manni fannst um 

Hitler, hvað hann var að gera ofl.  Konan sem sá um umræðuhópinn vissi 

nákvæmlega hvað hún var að tala um.  Hún bað okkur um að taka einn hlut, 

eða eina mynd, sem hún var búin að raða á jörðina inn í hringnum, og bað 

okkur svo að segja sér og hinum af hverju við tókum nákvæmlega þennan 

hlut.   Það var svo gaman að heyra hvað fólk hafði að segja um málið.  Svo ég 

vil sjá meira af umræðuhópum eða fræðslu, því ég held að við höfum gott að 

því að hlusta á hvað öðrum finnst. 

5. Mér fannst erfiðast að bíða þessa sjö tíma í Danmörku, á leiðinni til Prag, 

þegar við komum til Danmörku voru allir þreyttir eftir flugið og tíminn var svo 

lengi að líða því við vorum svo spennt yfir því að komast til Prag. Það var 

samt ekkert erfitt við mótið sjálf.  Það voru allir svo indælir og allir 

vingjarnlegir. Hvar sem við vorum, var alltaf boðið okkur að vera með. 

 

Diljá Rut Guðmundudóttir (17 ára) 

Við krakkarnir í NeDó tókum okkur til og 

skelltum okkur á Evrópumót YMCA, þar sem ungt 

fólk kom saman og skemmt sér 6 daga í hinni 

gullfallegu höfuðborg Tékklands, Prag. Mótið var 

ágætlega vel heppnað og dagskráin var í senn 

mjög frjálsleg, fjölbreytt og skemmtileg. Þarna voru 

svokölluð workshop, þar sem að maður gat farið 

og lært eitthvað nýtt eða fræðst um hluti eins og 

síðari heimstyrjöldina og fátækt í 3. heiminum auk 

þess sem maður fékk tækifæri til að gera góða 

hluti og leggja sitt að mörkum til að láta gott af sér 

leiða. Í lok hvers dags var kvöldvaka við stóra 

sviðið klukkan átta og þar mátti sjá ýmis 

skemmtiatriði frá ýmsum löndum. Þar skemmtum 

við okkur konunglega við að syngja okkur hás og 

dansa eins og við ættum lífið að leysa. 

 Það var margt skemmtilegt sem gerðist og margt sem má minnast, og 

ég gæti ekki valið eitt einasta augnablik til að taka fyrir sem skemmtilegasta 

augnablik ferðarinnar.  Mér finnst svo erfitt að ákveða mig, vegna þess að ég 

vil ekki skilja neitt út undan. Því leyfist mér að segja að það skemmtilegasta 

var ferðin sjálf og hópurinn sem fór út, því ef ekki hefði verið fyrir NeDó hópinn 

þá hefði þessi ferð örugglega ekki orðið jafn skemmtileg og raun bar vitni.   

Prag er mjög frábrugðin því sem að maður að venjast hérna á íslandi 

og það sem kom mér einna helst á óvart við þessa ferð var sú staðreynd að 

handklæðin sem að okkur var lofað með herbergjunum voru í augum 

ofdekraðs Íslendings á borð við mig, bara aum viskustykki. Og einnig kom mér 

á óvart að finna flottasta klósett sem ég hef séð í einni verslunarmiðstöðinni 

sem að við fórum í, en klósettið var á tveim hæðum, allt ný pússað og fínt og 

sér sápa og handþurrka við hvern vask auk þess sem þar bar að líta flottasta 

klósett sem ég hef á ævi minni séð. Einnig kom mér á óvart hvað voru fáir 

strákar sem gengu um berir að ofan, það voru aðallega Íslendingarnir 

(nedóingarnir) sem höfðu þor til þess.  

Mest megnis var þetta nú skemmtiferð í mínum huga og lærdómgildi 

þessa móts var ekki í hávegum haft, þó svo ég lærði meira um fátækt og 

eymd í heiminum og fræddist meira um fólk sem að lendir í útistöðum við 

yfirvöld sökum kynþáttar, fjölskyldustöðu eða einfaldlega vegna fátæktar. 

Stundum áttum við okkur ekki á því hvað við erum heppin og kunnum ekki að 

meta það sem við höfum, heldur sækjumst í þá trú að grasið sé grænna 

hinum megin við lækinn.  

Það sem mér finnst helst vanta í okkar kirkjustarf er súrrkennsla. Of fáir 

nedó-ingar kunna að súrra til að við getum gert okkur svona rólu eins og 

einhverjir krakkar höfðu gert úti og leift öðrum að prufa.  

Það sem mér fannst lang erfiðast var að fara heim og vita til þess að 

svona tækifæri byðist mér ekki aftur, nema þá eftir heil 5 ár sem starfsmaður 

eða leiðtogi en ekki þátttakandi, því að miðað við hversu vel ég skemmti mér 

og þrátt fyrir ógeðslegan mat hefði ég glöð dvalið í Prag í nokkra daga í 

viðbót. 

 

Gunnar Óli Vilhjálmsson (17 ára)  

1. Pottþétt þegar það rigndi á fyrsta daginn og 

allir hlupu inní tjöld nema við, við fórum að 

dansa! 

2. Hvað þetta var vel skipulagt og hvað það var 

auðvelt að tala við allt fólkið inná svæðinu 

3. Þegar við fórum i workshopið um 

útrímingarbúðirnar 

4. Hvað af mótinu vildi ég sjá í kirkjustarfinu 

minu? Meiri tónlist. 

5. Erfiðast við ferðinna var að vakna alltaf svo 

snemma -.- 

Guðjón Andri Reynisson (18 ára) 

1. Þegar sænska stelpan sagðist 

kunna íslensku og allir urðu spenntir 

að heyra það og svo kom 

það......haltu kjafti!  

2. Ég hef aldrei komið á stað þar 

sem ALLIR hafa verið glaðir, hressir, 

brosað til manns þegar maður 

labbar framhjá, til í að vera með og 

hjálpa manni við hvað sem er! 

3. Annar hver bíll var Skodi ( líka 

sporvagnarnir) og Græni kallinn var ekkert svakalega vinsæll í bænum...   

4. Öskrarann í rauða bolnum frá Transelvaníu 

5. AÐ VEKJA GUMMA OG GUNNA!!!;-) 

 

Guðrún Johnson (17 ára) 

1. Það er ekkert eitt sem stendur mikið meira 

uppúr en annað, en ég get nefnt til dæmis 

rigningardaginn þegar Íslendingarnir fóru út 

að dansa meðan hinir hlupu óttaslegnir inn í 

tjöld. Einnig þegar við vorum á leið heim í 

sporvagninum og Rakel lét okkur fara út of 

snemma og við eltum græna fólkið sem var 

svo ekkert á okkar hosteli, en það bjargaðist. 

Líka þegar við tókum vagninn of langt, en 

skemmtilegast var án efa síðasta kvöldið, ég, 

Diljá, Brian og fleiri misstum okkur í djammið. 

2. Það sem kom mér mest á óvart var hversu skátarnir voru mikið high-class, 

ekki verið að stríða þeim, bara virðing, og líka hversu skemmtilegt fólk er 

almennt, og opið við ókunnuga í réttum aðstæðum, eins og þegar þau sjá að 

allir sem eru þarna voru komin saman undir sama merki.  

3. Lærdómsríkast var, verð ég að segja, að sjá mismunandi þjóðflokka leika 

sér saman og deila með sér, hjálpast að. Einnig að fólk er allt mjög líkt, bara 

mismunandi siðir í mismunandi löndum, er samt hægt að vingast við fólkið 

auðveldlega. 

4. Ég vildi fá að sjá fleiri böll, meira djamm, og fleiri ferðir og hjálparstarf, svo 

mikið af fólki úti í heimi jafnt sem hér á Íslandi er að lifa við bág kjör og svo 

mikið sem við getum gert til að hjálpa en kjósum að líta framhjá. Líka var 

gaman að fá að fræðast um Seinni Heimstyrjöldina og fá jafnvel fræðslu inn í 

kirkjustarf á Íslandi. 

5. Erfiðast var án efa að fara burt, einmitt síðasta kvöldið var ég búin að 

kynnast svo mörgum og loksins komin á almennilegt ról, hafði ekki náð því 

strax í byrjun, erfitt að kveðja nýju vinina, en eins og heimurinn er í dag er 

auðvelt að hafa samskipti gegnum veraldarvefinn. 

 

Ísak Toma (17 ára)  

Ég vissi ekki alveg 100% hvað ég væri að 

fara í, ég vissi ekki hvað væri gert á mótinu og 

hverskonar land Tékkland væri. Daginn sem ég var 

komin fyrir utan gistiheimilið í Prag í Tékklandi leyst 

mér ekki voða vel á blokkirnar því þær voru svo 

skítugar. Svo þegar komið var inn í gistiheimilin var 

þetta ekki sem verst og þetta var allt saman allt í 

lagi því vinir mínir voru með mér í gistiheimilinu og 

þetta var bara gaman. 

Nú þegar farið var á mótstaðinn þar sem 

áætlað var að 8000 manns væru fékk ég 

bumblubumm (fiðring) í magann. Við tókum sporvagn alla leið að mótsvæðinu 

og þegar komið var að mótsvæðinu þá trúði ég ekki yfir því hversu stórt þetta 

mótsvæði var. Öll löndin sem voru þar á staðnum voru flest með sín eigin tjöld 

og Íslendingar þar á meðal og var hentugt að hafa þetta tjald því þegar maður 

hafði týnt félaga sína fór maður í tjaldið og beið þar eftir félögum sínum. 

Krakkarnir sem ég hitti á mótinu voru öll skemmtileg og allt fólkið á 

mótsvæðinu var indælisfólk og hefði ég vilja kynnast þeim betur, sérstaklega 

Amerísku gelluna með blómið í hárinu. 

Margt var að bjóða upp á mótsvæðið eróbikk(UuuAAAHHhhhh),boxa 

boxpúða,speed dating, baka nan brauð og margt fleira. Farið var svo að 

skoða kastala á fjórða deginum og mikið var kastalinn stór og hitinn úti var 

eins og í örbylgjuofni.Svo þegar komið var heim í gistiheimilið fóru allir að 

slappa af og síðan var farið að hátta eftir skemmtilegan dag. 

Þetta var allt ótrúlegt allt þetta mót allir krakkarnir þetta var algjörlega 

ógleymanlegt og get ekki beðið þangað til næsta mót.  I got milk on my head. 

 

1.Þegar við fórum í Ninja leikinn alveg svaka stemning! 

2.Hversu fólk var opið fyrir mann og engin stælar í neinum. 

3.Vertu opin og kátur, ekki feimin. 

4.Meira fólk. 

5.Segja bless við alla sem maður kynntist. En maður á eftir hitta þau aftur 

einhverntíma, einhverndaginn. 

 

Óli Björn Vilhjálmsson (16 ára) 

Ferðin til Prag var ógleymanlegt ævintýri sem ég 

mun aldrei upplifa aftur. þetta mun aldrei gleymast 

þetta mót var frábært í flesta staði (það er aldrei neitt 

fullkomið). 

Eftirminnilegasta augnablik ferðarinnar var klárlega 

rigningin sem koma fyrsta daginn í 20 mín, þegar 

rigningin kom hrópuðu allir "stormur allir inní tjöld" 

en Nedó ákvað að sýna íslendinginn í sér og í stað 

þess að hlaupa inn í tjald þá rifum við okkur úr 

fötunum og fórum að dansa og láta eins og asnar :d fannst líka gaman hvað 

margir útlendingar komu og voru með okkur í "öskurleiknum"svo kallaða sem 

gekk útá það að öskra eins hátt og maður getur, og kynnst útlendingum með 

því að öskra á þá er bara gaman! 

Það kom mér samt svoldið mikið á óvart hvað það virtust vera miklu fleiri en 

7700 manns á þessu móti... og annað fannst mér ótrúlega gaman að sjá hvað 

allir sem maður hitti á svæðinu var tilbúinn að gera allt með manni og var ekki 

hræddur að gera sig að fífli eða eitthvað þannig heldur bara hafði gaman af 

því að vera hápunktur andartaksins. 

Fannst umræðu hópurinn vera frábær upphristingur frá því að vera að fíflast 

allann daginn, þarna settist maður inn í tjald þar sem við settumst í hring og í 

miðjunni voru fullt af myndum frá síðari heimsstyrjuöldinni og áttum að taka 

okkur eina mynd og segja af hverju við völdum hana. svo var okkur skipt í 3 

hópa og við töluðum saman um margt sem löndin okkar áttu sameiginlegt og 

ólýkt, við töluðum aðalega um rasistma og komst ég að því að innflytjendur 

annarstaðar í heiminum en á íslandi eru stundum ekki afgreiddir í verslunum 

vegna uppruna síns, mér fannst frábært að tala svoldið um þessa hluti og 

fræðast um þessa hluti frá öðrum sjónarhornum. 

mér fannst mótið það frábært að ég myndi helds vilja bara fá allt sem gert var 

á þessu móti í kirkjustarfið en ef ég þarf að velja eitthvað eitt þá myndi ég vilja 

sjá meiri fræðslu um það sem er að gerast í heiminum og hvað við búum vel 

miðað við aðra. 

fann ekkert erfitt sem ég gat skrifað um en held að þetta sé nóg efni ;D 
 

Sigurborg Rakel Vilhjálmsdóttir (15 ára) 

1. Eftirminnilegasta augnablik ferðarinnar var rigningin. Það kom 

rosalega mikil rigning og allir útlendingarnir hlupu inn í tjald 

á meðan Íslendingarnir voru úti syngjandi og dansandi. 

2. Það sem kom mér mest á óvart við ferðina 

var hvað það voru rosalega margir 

þarna. Ég var ekki að búast við 

að svona margir myndu 

vera á mótinu. 

3. Það sem var 

lærdómsríkast á 

mótinu var  

þegar við fórum í 

dagskránna þar sem við vorum 

 að tala um heimsstyrjöldina. 

4. ???? 

5. Það sem var erfiðast við ferðina var að fara. Mér fannst þetta 

alltof stutt og maður var nýbúin að kynnast nýju fólki. Ég hefði 

verið til í að vera viku í viðbót. 


